
Intervistë me Drejtoreshën e Drejtorisë së Përfitimeve në ISSH, Solida Dibra

Pensionet 1993-1996, kategoritë që
përfitojnë nga ngushtimi i diferencave
Tabela me përfituesit të ndarë sipas viteve, sqarimi i Institutit të Sigurimeve

Grupet e pensionistëve që ishin më pak
të favorizuara në vite nga indeksimet apo
rritjet e pensioneve tashmë janë nën një rish-
ikim të posaçëm, duke qenë pjesë e ngush-
timit të diferencave, çka do të shmangë dis-
kriminimin në përfitime. Sipas vendimit të
Qeverisë, më 1 qershor të këtij viti, bëhet fjalë

Pensionet, dosjet që dotë rishikohen për rillogaritjen
për ngushtim diferencash për pensionistët në
pension pleqërie të caktuar në harkun kohor
1.10.1993 deri në 31.12.1996. Sipas Institutit
të Sigurimeve Shoqërore, kjo kategori deri
para daljes së këtij vendimi kishte një pen-
sion rreth 13-20% më të ulët se pensionet...

vijon në faqe 14

Klosi:Skema e re,ul ndarjenmespensioneve
Vendimi u jep fund
përfitimeve të
pabarabarta. Ministri i
Mirëqenies Sociale,
Blendi Klosi, deklaroi
menjëherë pas vendimit
të Qeverisë, më 1 qershor
2016, se përmes këtij
vendimi do të
ngushtohet diferenca e
pensioneve e caktuar në
vitet ’93-’96, një hap ky
që shmang
diskriminimin e krijuar
në vite. Ministri Klosi tha
pas vendimit se më
shumë se 3 miliardë lekë
të vjetër është fatura që
do t’i kushtojë buxhetit të
shtetit për rritjen e
pensioneve për 6
kategori vetëm për
periudhën 6-mujore të
mbetur nga 2016-a. Ai
theksoi se efektet
financiare do të
përballohen të gjitha nga
rezultatet pozitive që ka
skema e mbështetjes së
kontributit të pensioneve
pranë Institutit të
Sigurimeve Shoqërore
për këtë vit dhe vitin e
kaluar. “Këshilli i
Ministrave miratoi
ngushtimin e diferencave
të pensioneve me anë të
së cilës rriten pensionet
për disa mijëra
pensionistë, pensione të
cilat janë caktuar ’93-’96.
Këta pensionistë kanë
marrë pensione më të
ulëta se pjesa tjetër e
pensioneve në kushte të
njëjta pune. Arsyet kanë...

vijon në faqe 14

Pensionet 1993-1996,
kategoritë që përfitojnë nga

ngushtimi i diferencave

Intervistë me Drejtoreshën e Drejtorisë së Përfitimeve në ISSH, Solida Dibra

Pensionistët që përfi
tojnë nga ngushtimi i
diferencave nuk është

e nevojshme të paraqiten në
sportelet e ISSH-së, ndërko-
hë që përfitimet do t’i kenë
efektet e tyre që nga 1 qer-
shori 2016 për çdo kategori
përfituese. Drejtoresha e
Drejtorisë së Përfitimeve në
ISSH, ka shpjeguar kate-
goritë përfituese dhe arsyet
e këtij vendimi.

Znj. Dibra, Qeveria ven-
dosi të rrisë pensionet para
vitit 1996. A mund të na
shpjegoni më qartësisht se
kush përfiton nga ky ven-
dim?

Nga Vendimi nr. 409, datë
1.6.2016 i Këshillit të Minis-
trave, “Për ngushtimin e
diferencave në masën e pen-
sioneve”, tre janë grupet e
pensionistëve, për të cilat
prej më shumë se një muaji
ka nisur të evidentohen për-
fituesit e mundshëm të
rritjes së masës së pension-
it.

Së pari, kanë nisur të për-
fitojnë pensionistët që pagu-
hen me pension të plotë
pleqërie, i cili është llogari-
tur sipas dispozitave të ligjit
nr. 7703, datë 11.5.1993, “Për
sigurimet shoqërore në Re-
publikën e Shqipërisë”, të
ndryshuar, dhe e kanë për-
fituar pensionin për herë të
parë në harkun kohor
1.10.1993 deri në 31.12.1996.

Së dyti, kanë nisur të për-
fitojnë rritje të masës së pen-
sionit të pleqërisë punon-
jësit e nëntokës dhe gratë e
punësuara në arsim dhe kul-
turë, të cilët përfituan pen-
sion të parakohshëm në
harkun kohor 1.10.1993 deri
në 31.12.1996, sipas dispozi-
tave të ligjit nr. 7703, datë
11.5.1993, “Për sigurimet
shoqërore në Republikën e
Shqipërisë”, të ndryshuar,
por vetëm nëse kanë plotë-
suar moshën për pensionin
e plotë të pleqërisë. Në rast
se ata nuk kanë plotësuar
akoma moshën për pension
të plotë pleqërie, nuk do të
përfitojnë shtesë menjëherë,
por në momentin kur ata do
të plotësojnë moshën, kjo
shtesë do të reflektohet në
masën e tyre të pensionit të
plotë.

Gjithashtu, sipas këtij
vendimi, grupi i tretë që po
përfshihet në rritjen e masës
së përfitimit janë pension-
istët në pension të parakohs-
hëm për vjetërsi shërbimi, të
llogaritur sipas dispozitave
të ligjit nr. 4171, datë

 19.655 persona numërohen sot si përfitues nga ven-
dimi i qeverisë.

 10.355 persona të dalë në pension pleqërie në harkun
kohor 1993-1996, përfitojnë shtesë 840 lekë në muaj.

 500 ish-ushtarakë përfitojnë rritje mesatare prej 5000
lekësh në muaj.

 8800 minatorë dhe arsimtare përfitojnë një shtesë
mesatare që arrin deri në vlerën e 4000 lekë në muaj.

 5 për qind më të ulëta se pensionet e tjera kanë qenë
për shumë vite pensionet e viteve 1993-1996.

 63 për qind të skemës kanë zënë pensionet e peri-
udhës 1993-1996.

 60 për qind të pagës së kohës kanë përfituar ish-
punonjëset në arsim e kulturë me kontribute mbi 22
vite e gjysmë.

13.9.1966, “Mbi sigurimet
shoqërore shtetërore të Re-
publikës Popullore të Sh-
qipërisë”, të ndryshuar, deri
në datën 30.9.1993, të cilët
kanë plotësuar moshën për
pension të plotë në peri-
udha të mëvonshme dhe iu
është rivlerësuar masa e
pensionit nga 60% në 70% të
pagës mesatare.

Sa është masa e shtesës së
pensionit dhe pse u mor ky
vendim?

Masa e shtesës së pen-

sionit është e ndryshme në
varësi të faktit se në cilin
grup bëjnë pjesë përfituesit,
në varësi të datës së fillimit
të pensionit dhe masës së
pensionit që ata kishin në atë
moment.

Kështu, pensionet e
grupit të parë dhe të dytë,
pra pensionistët e viteve
1993-1996 dhe pensionistët
në pension të parakohshëm
(punonjësit e nëntokës dhe
gratë e punësuara në arsim
dhe kulturë), duke qenë të

llogaritur në të njëjtën formë
dhe meqenëse kanë dalë në
të njëjtën periudhë, edhe
përfitimet do t’i kenë në
masë të njëjtë. Rritja nuk
është bërë në masa fikse, por
është pasur si qëllim ruajtja
e balancës që për vite të njëj-
ta pune, pagë të njëjtë, të
ketë dhe masë të njëjtë pen-
sioni.

Grupi i tretë ka një për-
fitim më të konsiderueshëm,
për shkak se diferencimi i
tyre ka qenë më i ndjeshëm
dhe përfitimi që do të mar-
rin është më i lartë, pasi
përveç shtesës në pensionin
e pleqërisë, do të përfitojnë
shtesë edhe në pensionin su-
plementar si ushtarak, i cili
më pas do të rivlerësohet si
pasojë e rritjes së masës së
pensionit të pleqërisë.

Çfarë dokumentesh du-
het të paraqesin pension-
istët për të përfituar nga
rritja dhe cilat janë afatet e
aplikimit?

Vendimi i Këshillit të
Ministrave nuk parashikon
asnjë procedurë apo doku-
mente shtesë për të paraqi-
tur nga pensionistët. Është
detyrimi i organeve të sig-
urimeve shoqërore të krye-

jnë të gjitha veprimet për
aplikimin e rritjes në masën
e pensioneve, që do të plotë-
sojnë kriteret e përcaktuara
në këtë Vendim.

Rritja do të aplikohet nga
vetë Drejtoritë Rajonale të
Sigurimeve Shoqërore në
zbatim të Udhëzimit të Insti-
tutit të Sigurimeve Sho-
qërore, në të cilin janë për-
caktuar qartë procedurat që
do të kryhen nga punonjësit
tanë për vlerësimin e plotë-
simit të kritereve të përcak-
tuara në Vendimin e Këshil-
lit të Ministrave, për çdo
pensionist të dalë në pen-
sion pleqërie apo pension të
parakohshëm në harkun ko-
hor 1.10.1993 deri në
31.12.1996, si dhe në pension
për vjetërsi shërbimi deri në
datën 30.09.1993.

A janë paraqitur pen-
sionistët pranë zyrave tuaja
për të përfituar këtë rritje?
Në rast se një pensionist
nuk paraqitet në zyrat e
ISSH, a përfiton nga shtesa
e pensionit?

Paraqitja e kërkesave për
rishqyrtimin e pensionit nga
pensionistët gjatë periudhës
qershor–gusht të këtij viti,
në të cilën është programuar

verifikimi dhe rivlerësimi i
të gjitha dosjeve të pension-
eve, që sipas parashikimeve
tona arrijnë rreth 75.000 deri
në 100.000 dosje, vetëm do
të ngadalësonte apo pen-
gonte një punë që është pro-
gramuar në detaje për t’u
zbatuar me iniciativën tonë.
Për këtë arsye, u kemi
kërkuar dhe do t’u kërkojmë
sërish të gjithë pension-
istëve që mendojnë se bëjnë
pjesë në përfituesit e këtij
vendimi, të na mirëkuptojnë
dhe të kenë durimin të pres-
in deri në fund të kësaj peri-
udhe, pasi të gjithë punon-
jësit e sigurimeve shoqërore
do të jenë të angazhuar në
maksimum për vlerësimin e
çdo dosjeje pensioni.

Ky proces do të kalojë në
disa hallka kontrolli, për të
bërë të mundur që secili të
përfitojë atë të drejtë që i ësh-
të njohur me Vendimin e
Këshillit të Ministrave nr.
409, datë 1.6.2016, “Për
ngushtimin e diferencave në
masën e pensioneve”.

Pse u vendos që të ketë
shtesë vetëm për këtë kate-
gori, pra 1993-1996, dhe jo
për kategori të tjera pen-



Masa e shtesës së pensionit është e
ndryshme në varësi të faktit se në cilin
grup bëjnë pjesë përfituesit, në varësi
të datës së fillimit të pensionit dhe
masës së pensionit që ata kishin në
atë moment.
Kështu, pensionet e grupit të parë dhe
të dytë, pra pensionistët e viteve 1993-
1996 dhe pensionistët në pension të
parakohshëm (punonjësit e nëntokës
dhe gratë e punësuara në arsim dhe
kulturë), duke qenë të llogaritur në të
njëjtën formë dhe meqenëse kanë dalë
në të njëjtën periudhë, edhe përfitimet
do t’i kenë në masë të njëjtë



E HENE 25 KORRIK 2016PANORAMA 13

SUPLEMENTI I ISSHREFORMA EREFORMA EREFORMA EREFORMA EREFORMA E
PENSIONEVEPENSIONEVEPENSIONEVEPENSIONEVEPENSIONEVE

Drejtoresha e Drejtorisë së
Përfitimeve në Institutin e
Sigurimeve Shoqërore ka siguruar
pensionistët se do të vijojnë të
përfitojnë kompensim për
energjinë, bukën dhe të tjera
kompensime të gjithë ata që i kanë
fituar më parë apo që plotësojnë
kushtet për të hyrë në skemën e
kompensimit. “Kompensimi i
energjisë elektrike dhe ai i bukës
janë të pavarura nga masa e

“Kompensimi i energjisë dhe i bukësi pavarur nga rritja e pensionit”
pensionit. Edhe pas aplikimit të
kësaj rritjeje, këto kompensime do
të vazhdojnë të merren në masën që
ato ishin. Ndryshim mund të
pësojnë vetëm kompensimet e të
ardhurave, për shkak se masa e
pensionit mund të rritet dhe këto
përfitime janë dhënë për të
kompensuar të ardhurat minimale,
por sidoqoftë të ardhurat e
pensionistëve do të rriten”,
shpjegon Dibra.

Punonjësit
e nëntokës

Pensionet e pleqërisë të
punonjësve të nëntokës dhe ato
të grave të punësuara në arsim
dhe kulturë, llogariten si pen-
sione të plota, pavarësisht kohës
kur kanë kaluar si të tilla, përveç
rritjeve dhe indeksimeve të za-
konshme do të përfitojnë edhe
rritjet e diferencuara që kanë
përfituar të gjitha pensionet e
plota të pleqërisë me datë fillimi
në harkun kohor 1.1.1995–
1.1.1997, përfshirë edhe rritjen
e përcaktuar në pikën 1, të këtij
vendimi, në varësi të datës së
fillimit të pensionit dhe masës
së rivlerësuar si të plotë të këtij
pensioni.

Për vitin 1993
Pensionet e plota të pleqërisë, të caktuara nga peri-

udha 1.10.1993 deri në 31.12.1996 sipas ligjit do të shpër-
blehen nga 1401 (një mijë e katërqind e një) lekë deri në
2474 (dy mijë e katërqind e shtatëdhjetë e katër) lekë në
muaj, shtohen me shuma fikse, duke arritur në masën
14.085 (katërmbëdhjetë mijë e tetëdhjetë e pesë) lekë deri
në 23.640 (njëzet e tre mijë e gjashtëqind e dyzet) lekë në
muaj.

Për vitin 1994
Pensionet e plota të pleqërisë, të caktuara në periudhën

1.1.1994 deri në 30.9.1994, me masë pensioni në këtë pe-
riudhë, pas rillogaritjes sipas ligjit nga 2175 (dy mijë e një-
qind e shtatëdhjetë e pesë) lekë deri në 3840 (tre mijë e
tetëqind e dyzet) lekë në muaj, shtohen me shuma fikse,
duke arritur në masën 14.088 (katërmbëdhjetë mijë e
tetëdhjetë e tetë) lekë deri në 23.640 (njëzet e tre mijë e
gjashtëqind e dyzet) lekë në muaj.

Nga 1994-1995
Pensionet e plota të pleqërisë, të caktuara në periudhën

nga 1.10.1994 deri në 30.4.1995, me masë pensioni në
këtë periudhë, pas rillogaritjes sipas ligjit nga 2492 (dy mijë
e katërqind e nëntëdhjetë e dy) lekë deri në 4400 (katër
mijë e katërqind) lekë në muaj, shtohen me shuma fikse,
duke arritur në masën 14.087 (katërmbëdhjetë mijë e
tetëdhjetë e shtatë) lekë deri në 23.640 (njëzet e tre mijë e
gjashtëqind e dyzet) lekë në muaj.

Për vitin 1995
Pensionet e plota të pleqërisë, të caktuara në periudhën

nga 1.5.1995 deri në 30.9.1995, me masë pensioni në këtë

periudhë, pas rillogaritjes sipas ligjit do të variojnë nga 2741
(dy mijë e shtatëqind e dyzet e një) lekë deri në 4400 (katër
mijë e katërqind) lekë në muaj, shtohen me shuma fikse,
duke arritur në masën 14.086 (katërmbëdhjetë mijë e tetëdh-
jetë e gjashtë) lekë deri në 23.640 (njëzet e tre mijë e gjas-
htëqind e dyzet) lekë në muaj.

Nga viti 1995-1996
Pensionet e plota të pleqërisë, të caktuara në periudhën

nga 1.10.1995 deri në 31.3.1996, me masë pensioni në këtë
periudhë, pas rillogaritjes sipas ligjit që do të jenë nga 3070
(tre mijë e shtatëdhjetë) lekë deri në 5420 (pesë mijë e katër-
qind e njëzet) lekë në muaj, shtohen me shuma fikse, duke
arritur në masën 14.088 (katërmbëdhjetë mijë e tetëdhjetë
e tetë) lekë deri në 23.640 (njëzet e tre mijë e gjashtëqind e
dyzet) lekë në muaj.

Për vitin 1996
Pensionet e plota të pleqërisë, të caktuara në periudhën

nga 1.4.1996 deri në 31.12.1996, me masë pensioni në këtë
periudhë, pas rillogaritjes sipas ligjit nga 5420 (pesë mijë e
katërqind e njëzet) lekë në muaj, shtohen me shumë fikse,
duke arritur në masën 23.640 (njëzet e tre mijë e gjashtë-
qind e dyzet) lekë në muaj.

Pensionet për vjetërsi shërbimi kalojnë në masën 70%
të pagës që i është llogaritur pensioni, por jo më shumë se
kufiri maksimal i pensionit të pleqërisë, të caktuar në ligj,
pavarësisht kohës kur kanë kaluar me 70% të pagës, përveç
rritjeve dhe indeksimeve të zakonshme do të përfitojnë edhe
rritjet e diferencuara që kanë përfituar të gjitha pensionet e
plota të pleqërisë, të caktuara deri në datën 30.9.1993, në
varësi të datës së fillimit të pensionit dhe masës së rivlerë-
suar këtij pensioni me 70% të pagës.

Tabela për përfituesit sipas viteve

sionistësh?
Disa janë arsyet përse u

përzgjodhën këto grupe për-
fituesish. Sipas një studimi të
kryer nga specialistë të Insti-
tutit të Sigurimeve Sho-
qërore, të iniciuar nga min-
istri Blendi Klosi, në bash-
këpunim edhe me Minis-
trinë e Mirëqenies Sociale
dhe Rinisë, si dhe miratimin
e Këshillit Administrativ të

Institutit të Sigurimeve Sho-
qërore, këto ishin grupet më
të prekura nga politikat e
zbatuara në vite për rritjen,
rritjen e diferencuar apo in-
deksimin e pensioneve.
Ndryshimi i menjëhershëm i
sistemit të pagave në fillimet
e viteve ’90, ndryshimi i for-
mulës së llogaritjes së pen-
sioneve, rritjet e pensioneve
me tendencë rritjen me për-
qindje më të larta të pension-

eve më të ulëta, rillogaritja e
diferencuar e këtyre pension-
eve në vitin 2006, bëri që të
ngushtohen diferencat, pra të
prishet raporti mes pension-
it minimal dhe atij maksimal,
apo e thënë ndryshe u kon-
statua ngjeshja e pensioneve
pranë madhësisë së pension-
it minimal dhe atij mesatar.
Grupi e pensionistëve që
përfiton nga ky vendim, kish-
te një pension rreth 13-20%

më të ulët se pensionet e cak-
tuara deri në 30.09.1993 dhe
18-25% më të ulët se pensio-
net e caktuara pas vitit 1998,
ndërkohë që pensionet e par-
akohshme për punonjësit e
nëntokës dhe gratë që kishin
punuar në arsim, kur llog-
ariteshin si të plota, rezulto-
nin me një masë pensioni
edhe më të ulët. Gjithashtu,
pensionet për vjetërsi shërbi-
mi të ushtarakëve, që kanë

përfituar atë me minimalisht
20–25 vite në shërbim, në
llogaritura në vitet ’90-’93,
pasi rivlerësoheshin si të plo-
ta, arrinin në vlerën e të
ardhurave minimale, duke
krijuar një diferencim të
ndjeshëm me pensionet e
pleqërisë të personave të
tjerë, të cilët kishin të njëjtën
periudhë pune, të njëjtat
paga dhe kishin dalë në pen-
sion pleqërie në atë peri-

udhë.
Pa dyshim që mund të

ketë edhe grupe të tjera të
diferencuara, por grupet e
përzgjedhura janë ato më të
prekurat. Nuk është e
thjeshtë të balancosh pen-
sione të caktuara në kohë të
ndryshme, mbi bazën e
legjislacioneve të ndryshme,
duke iu referuar periudhave
kontributive dhe pagave të
ngjashme.



Gjithashtu, pensionet për vjetërsi
shërbimi të ushtarakëve, që kanë
përfituar atë me minimalisht 20–25
vite në shërbim, në llogaritura në
vitet ’90-’93, pasi rivlerësoheshin si
të plota, arrinin në vlerën e të
ardhurave minimale, duke krijuar një
diferencim të ndjeshëm me
pensionet e pleqërisë të personave
të tjerë, të cilët kishin të njëjtën
periudhë pune, të njëjtat paga dhe
kishin dalë në pension pleqërie në
atë periudhë. Pa dyshim që mund të
ketë edhe grupe të tjera të
diferencuara, por grupet e
përzgjedhura janë ato më të prekurat

. . .e caktuara deri në
30.09.1993 dhe 18-25% më të
ulët se pensionet e caktuara
pas vitit 1998.

Si ka ardhur ky diferen-
cim?

Ndryshimi i menjëher-
shëm i sistemit të pagave në
fillimet e viteve ’90, ndry-
shimi i formulës së llog-
aritjes së pensioneve, rritjet
e pensioneve me tendencë
rritjen me përqindje më të
larta të pensioneve më të
ulëta, rillogaritja e diferen-
cuar e këtyre pensioneve në
vitin 2006, bëri që të prish-
et raporti mes pensionit
minimal dhe atij maksimal,
apo e thënë ndryshe u kon-
statua ngjeshja e pension-
eve pranë madhësisë së
pensionit minimal dhe atij
mesatar.

Ndërkohë, pensionet e
parakohshme për punon-
jësit e nëntokës dhe gratë që
kishin punuar në arsim, kur
llogariteshin si të plota, re-
zultonin me një masë pen-
sioni edhe më të ulët, që në
të shumtën e rasteve rezul-
tonte minimale. Pensionet
për vjetërsi shërbimi të ush-
tarakëve, që kanë përfituar
atë me minimalisht 20–25
vite në shërbim, të llogarit-
ura në vitet ’90-’93, pasi riv-
lerësoheshin si të plota, ar-
rinin në vlerën e të
ardhurave minimale, duke
krijuar një diferencim të
ndjeshëm me pensionet e
pleqërisë së personave të
tjerë,  të cilët kishin të
njëjtën periudhë pune, të
njëjtat paga dhe kishin dalë
në pension pleqërie në atë
periudhë.

Çfarë do të arrihet?
Vendimi i qeverisë më 1

qershor 2016 synon përaf-
rimin e masave të pensionit
për persona që kanë të
njëjtat paga dhe periudha
kontributive, por që janë
llogaritur në kohë të ndry-
shme për shkak të moshës
së ndryshme të daljes në
pension. Sipas vendimit të
Qeverisë,  ky ngushtim
diferencash është në kuadër
të pensioneve më të drejta,
bazuar në kontributet e
gjithsecilit.

Kur do të jetë i realizuar

Pensionet, dosjet që do të
rishikohen për rillogaritjen

ky ngushtim?
Procedurat që do të kry-

hen nga organet e siguri-
meve shoqërore janë
parashikuar të përfundojnë
brenda muajit gusht 2016.
Instituti i Sigurimeve Sho-
qërore ka nxjerrë udhëz-
imin përkatës, për përcak-
timin e saktë të përfituesve

në zbatim të kritereve të
Vendimit të Këshillit  të
Ministrave, ndërkohë që në
çdo kohë që të kryhet pro-
cesi për çdo pensionist që
përfshihet në këtë rishikim,
përfitimi pas këtij ndryshi-
mi do të jetë i llogaritur që
nga data e hyrjes në fuqi të
vendimit, 1/06/2016.

Sa përfitojnë?
Do të jenë rreth 75 mijë

deri në 100 mijë dosje që do
të verifikohen për të zbatu-
ar vendimin për ngush-
timin e diferencave. Sipas
një parashikimi, janë 19.655
persona që parashikohen të
jenë përfitues nga ky ven-
dim.

vijon nga faqja 11

Pensionet e parakohshme për punonjësit e nëntokës dhe
gratë që kishin punuar në arsim, kur llogariteshin si të plota,
rezultonin me një masë pensioni edhe më të ulët, që në të
shumtën e rasteve rezultonte minimale. Pensionet për
vjetërsi shërbimi të ushtarakëve, që kanë përfituar atë me
minimalisht 20–25 vite në shërbim, të llogaritura në vitet ’90-
’93, pasi rivlerësoheshin si të plota, arrinin në vlerën e të
ardhurave minimale, duke krijuar një diferencim të ndjeshëm
me pensionet e pleqërisë së personave të tjerë, të cilët kishin
të njëjtën periudhë pune, të njëjtat paga dhe kishin dalë në
pension pleqërie në atë periudhë.

...qenë të ndryshme, por kryesorja dhe amullia që
mbizotëronte në sistemin e vjetër të pensioneve”, ka
theksuar Klosi, i cili ka ndjekur hap pas hapi gjithë
procesion e implementimit.
Ministri Klosi theksoi menjëherë pas daljes së
vendimit se shkak për këtë pabarazi të ndodhur ka
qenë indeksimi i pabarabartë i masës së pensioneve
prioritare dhe rritjes së pensioneve të ulëta, si dhe
fakti që ligji i pensioneve që nga ’93 ndryshoi në
mënyrë drastike mënyrën e përllogaritjes së masës së
pensioneve. Në vitin ’94-’95 pensionet e plota të
pleqërisë ishin në nivel minimal dhe zinin 63% të
skemës së pensioneve.
“Është punuar shumë me Institutin e Sigurimeve
Shoqërore për të evidentuar ato grupe që nuk kanë
përfituar në mënyrë të barabartë nga skema e
kontributit në Institutin e Sigurimeve Shoqërore”, ka
theksuar ministri Klosi, duke bërë të ditur se efektet
financiare të kësaj përllogaritjeje vetëm në 6 muajt e
mbetur të 2016-s shkojnë në vlerën e 3 miliardë e 244
milionë lekë të vjetër.
Kështu, përveç minatorëve dhe punonjëseve të Arsimit
e Kulturës, një tjetër kategori që përfiton nga
rivlerësimi i pensioneve janë edhe ish-ushtarakët, me
rreth 500 veta prej tyre. Vendimi parashikon
vlerësimin e pensioneve për vjetërsi shërbimi për ish-
ushtarakët, të caktuara në bazë të nenit 40 të ligjit 4171
të vitit 1996, “Për sigurimet shoqërore të Republikës së
Shqipërisë. “Personat e dalë në pension pleqërie në
harkun kohor 1993-1996, me një shumë mesatare prej
840 lekësh në muaj. Përftojnë 500 ish-ushtarakë, me një
shumë mesatare prej 5000 lekësh në muaj. Përftojnë
8800 minatorë dhe arsimtarë, që kanë kaluar tashmë në
pension të plotë pleqërie, me një shtesë mesatare që
arrin deri në vlerën e 40 mijë lekëve të vjetër në muaj”,
ka shpjeguar ministri Klosi.
Gjithashtu, edhe si kryetar i Këshillit Administrativ të
Institutit të Sigurimeve Shoqërore, Klosi ka theksuar se
nga stafi i Institutit të Sigurimeve Shoqërore do të
rishikohen dhe rivlerësohen rreth 100 mijë dosje, që
askush të mos humbë të drejtën për ngushtimin e
diferencave, nëse është objekt i vendimit.
Fundi i gushtit pritet të shënojë gjithë procesin e
rillogaritjes, ndërkohë që në çdo kohë që do të
rishikohet, përfitimet do të nisin që nga 1 qershori i
këtij viti.

Klosi: Skema e re,ul diferencimine pensioneve
vijon nga faqja 11

*KY SUPLEMENT U MUNDËSUA NGA INSTITUTI I SIGURIMEVE SHOQËRORE!


